
Qassimiut

Kommune Kujallermi Qassimiut avannarpasinnersaavoq, piniarnikkut aalisarnikkullu
periarfissagissaartumilu inissisimalluni, 2016-imilu miss. 26-nik innuttaqarluni. Qassimiuni
kulturikkut aallaavilinnik eriagisassaqqissunik illoqarnikkut peqarluarpoq. Taamatuttaaq
nunaqarfiup eqqaani itsarsuarnitsanik annertuumik assaasoqarnikuuvoq. Aammattaaq
Naalakkersuisut siulittaasorisimasaata Jonathan Motzfeldtip Qassimiuni peroriartorsimanera
nunaqarfimmiunit tulluusimaarutigineqartarpoq.

Inuit illoqarnerlu

2004-mi nunaqarfimmi innuttat miss. 50-ioriarlutik tamatuma kingorna amerlassusaat
appariartuaarsimapput, 2016-imilu 26-ullutik, tassa ukiut aqqaneq-marluk ingerlanerini
affaannanngungajassimallutik. Ukiuni kingullerni agguaqatigiisillugu ukiorineqartartut
qaffakkiartorsimapput.

Nunaqarfimmi katillugit 40-nik illoqarpoq. Ukiut siuliini inuerukkiartorsimanera peqqutaalluni,
illut arlallit inoqanngillat.

Nunaqarfimmi utoqqarnut najugatigiiffeqanngilaq, utoqqarnulli tulluuttunik najugaqarfeqarlunilu
inissiaqarpoq. Utoqqaalli amerlanersaat namminneq angerlarsimaffimminniiginnarnissartik
qinertarpaat, utoqqarnullu tulluarsakkamik inissiamik angerlarsimaffimmilu ikiorteqarnermik
neqeroorutit atorusunneq ajorlugit. Utoqqaat illuanni oqoqartoq paasineqarmat
inuerutsinneqarpoq 2016-imilu imaarneqarluni.  

 

Umiarsualivik inuussutissarsiornerlu 

Qassimiuni umiarsuarnut imarpikkoortaatinut talittarfeqarpoq, tunissassiorfeqarluni
pisiniarfeqarlunilu (Pilersuisoq).  Nunaqarfimmi tunisassiorfik ukiut kingulliit marluk
ingerlanerini nutaanik piginnittortaarpoq nutarsarneqalunilu. Nunaqarfimmi
piniagassarpassuaqarnera tunisassiorfiullu sulisussanik amigaateqartuarnera peqqutaalluni
tunisinissaq tunisassiornissaminngarnit killilersorneqarneruvoq.  Nunaqarfiup imminut
napatinnerulersinnaanissaa amerlanerusunillu sulisoqarnissaa siunertaralugu aalisakkanik
tunisassiorfiup allilerneqarnissaa takorluugaavoq.

Nunaqarfimmi saarulliit inuussutissarsiornikkut periarfissatut pingaaruteqarsimaqaat. 2010-mi
aasaanerani Kommune Kujalliup nunaqarfimmiut Qassimiut avannaanni
panersiiviliornissaannik tapersersorniarlugit aalajangersimavoq.  Tunisassiassaaleqinerup
nalaani ataasiakkaanik suliffissaaleqisoqarsinnaasarpoq.

Sunngiffik pisortallu sullissiveqarfii

Una toorlugu nunap assingini illut teknikkikkullu atortorissaarutit takusinnaavatit

Qassimiuni atuarfeqarpoq, oqaluffeqarluni, iliveqarfeqarluni, katersortarfeqarluni nunaqarfiullu
meerartaanut arlalinnik minnerusunik pinnguartarfeqarluni.  Pilersaarusiortoqarnerata nalaani
atuarfimmi atuartut marluinnaapput, piaarnerpaamillu nalilersorneqartariaqarpoq atuarfik
atuarfittut atatiinnarneqassanersoq, imaluunniit nunaqarfiup meerartaasa allatut
atuartinneqarnissaannut neqeroorusiortoqassanersoq. Piffissami pilersaarusiorfiusumi
oqaluffik naammaginartumik pitsaassuseqartutut naliliiffigineqarpoq.

Qassimiuni Illu Sullissivimmik peqanngilaq.  Innuttaasunik kiffartuussinerit
katersortarfimmmut, uffarfimmut ukiualunnguillu matuma siorna atuarfitoqqamut
agguataarneqarnikuupput, taannalu sannavinngortinneqarlunilu nunaqarfiup allaffiatut
atulersinneqarpoq.  Illut pingasut akuerineqarsinnaasunngorlugit iluarsaanneqassanersut
imaluunniit illumik sullissiviliortoqassanersoq naliliisoqassaaq. Katersortarfiup
kiassarneqannginnera peqqutaalluni atorneqarsinnaanera killeqarpoq.

Kulturi eriagisassallu

Qassimiuni kulturikkut kingornussassaqarluartoq malunnarpoq.  Ujaqqanik quersualiatoqaq
1800-kkunneersuuvoq. B-81-ip silataa iluarsarneqarnikuullunilu eqqissisimatitaavoq. 
Atuarfitoqaq B-111-imiittoq eriagisassaqqissuuvoq, aserfallassimanerali peqqutaalluni
atorneqarneq ajorpoq. B-76 Pilersuisup pisiniarfeqarfia illulu B-86 najugaqarfiusoq illuupput
kusanartut nunasiaataanerup nalaaneersut eriagisassaqqissut, sulilu atorneqarput
aserfallatsaalineqartarlutillu.  Kiisalu oqaluffik B-112 atuarfillu B-480 eriagisassaqqissut
nutaajunerusut.

Aammattaaq qanga najugaqartariaaseq malilluinnarlugu issuinnarmik illuliortoqarnikuuvoq.

  

Avatangiisit pilersuinerlu

Nunaqarfimmi eqqakkanut ikuallaaveqarpoq, eqqakkallu tassani ikuallanneqartarput. 
Eqqakkat avatangiisinut ulorianaateqartut, ilagalugit uuliakut, batteriit akkumulatorillu
immikkoortinneqartarput, qallunaallu tigooqqaaviinut umiarsuakkoortinneqartarlutik. Eqqakkat
ikuallanneqarsinnaanngitsut eqqaavissuarmi immikkoortiterlugit inissinneqartarput.

Imikoorutaasup nunamit kuuffilianilluunniit illunut kuuttarnerani isugutaap
ajornartorsiutaasarnera peqqutaalluni arlaatigut eqqakkat kuuffilersuilluni
aaqqissuussinissamik eqqarsaat qaqilerneqarnikuuvoq. Nunaqarfimmi
kuuffissualiortoqarsinnaanissaa ilimananngilaq, kisiannili erngup qaarsuni kuuttup arlaatigut
qanoq iliuuseqarfigineqarsinnaanera misissorneqassaaq. 

Nunaqarfimmi innaallagissiorfeqarpoq. Nukissiorfiit ingerlanneqarnera akisussaafigivaat.
2009-10-mi innaallagissiorfik nutarterneqarpoq. 2007-imi innaallagissap aqqutai
tamakkiisuunngikkaluamik nutarsarneqarput.

Nunaqarfik imissamik tatsimeersumit avannaata kitaata tungaaniittumi pilersorneqarpoq. 
Imeq ruujorikkoortillugu kuutsitsivinnut ingerlatinneqartarpoq. 2009-mi imeqarfiup ilaa
sorujuiaasersorlugulu qinngornernik ultraviolettiusunik saliivilersorneqarpoq, taamaammat
piffissami pilersaarusiorfiusumi allatigut qanoq iliortoqarnissaanut
pilersaarusiortoqarsimanngilaq.  2008-mi erngup aqqutaanik iluarsaassisoqarpoq,
nunaqarfiullu annersaani erngup aqqutaanik peqarpoq.

Nunaqarfimmi illut kissarsuutinik uuliatortunik kiassaasersorneqarput.

Angallannikkut pissutsit

Nunaqarfimmi qiterpasissukkoortumik aqqusineqarpoq. Pisuinnarnut aqquserngit ilaat
flisilersorneqarnikuupput. Flisilersuineq nangeqqinniarneqarpoq. Ukiukkut erngup
qerruttarnerata ajornartorsiutaasarnera aqquserngullu ilaata quatsertarnera peqqutaalluni
angallavigiuminaassisarpoq.  Nunaqarfimmi aqqusinilerisut aqqusinerni
aaqqissuussisoqassatillugu iliuuseqartassapput, siunissamilu aqqusinissaajumaartussat
ilusilersornissaannut peqataatinneqartassallutik.  Nunaqarfik biileqanngilaq, kisianni
truckeeraqarlunilu 4-hjuleqarpoq.  Nunaqarfiup avataatungaani qulimiguulinnut
mittarfeeraqarpoq.

Nunaqarfimmi oqarasuaatinut attaveqaasersortittoqarsinnaallunilu internettimut
attavilertinnissamut periarfissaqarpoq. 

Nunaqarfiup ineriartortinneqarnissaanut iliuusissatut pilersaarutit

Qassimiuni aalisarnermik piniarnermillu inuussutissarsiornissamut suli periarfissaqarpoq,
taamaammat talittarfimmik tunisassiorfimmillu aserfallatsaaliuisoqarlunilu
ineriartortitsisoqartuarnissaa pisariaqarpoq. Nunaqarfimmi sulisussaqassappat nunaqarfiup
pilerinarsarnissaa kissaatigineqarpoq. Innuttaasut takornariallu takkukkummaartussat
eqqarsaatigalugit iliuuseqarnikkut tamanna piviusunngortinneqassaaq.  Tassunga atatillugu
nunaqarfimmiunit illu sullissivimmik, tassa cafémik, internettimik, amminut mersortarfimmik,
ujaqqanik sanaluttarfiusinnaasumik, il.il. pilersitsisoqarnissaa kissaatigineqarpoq.  Qinigassaq
alla tassaavoq katersortarfiup B-798-ip, atuarfitoqqap B-111-ip uffartarfiullu B-1182-ip
iluarsaanneqarnerisigut Illu Sullissivimmik pilersitsisoqarsinnaanera. Taassuma saniatigut
nunaqarfimmi illut eriagissassaqqissut ilaata 1800-kkunnisullu isikkoqalersillugu
pisatsersorneqarnissaa kissaatigineqarpoq, taamaalilluni nunaqarfiup kulturikkut assersuutitut
takussutissaaniassammat. Takornariat amerlanerulernissaat siunertaralugu
aalisariartitsinissamut piniariartitsinissamullu neqerooruteqartoqarsinnaavoq. Taamatuttaaq
nunaqarfiup allaffiata ineeraani tikeraartut unnuiffissaliuunneqarsinnaanerat
takorloorneqarsinnaavoq. Kiisalu Isortumi takornariaqarfioreersumi suleqatigiinnikkut
aavariartitsineq aalisartitsinerlu ineriartortinneqarsinnaapput.

Ataatsimut aalajangersakkat

Kommunimut pilersaarusiap immikkoortuani matumani ”ataatsimut aalajangersakkat” qassiit
suliarineqarsimapput, taakkulu Kommune Kujallermut tamarmut atuuttuupput taamaammallu ”immikkoortortanut
ataasiakkaanut aalajangersakkani” saqqummiuteqqinneqaratik. Ataatsimut aalajangersakkat
kommunalbestyrelsip pilersaarusiorneranut nunaminertanillu atuinermik aqutsinermut pituttuisuupput.

 

1.      Aqquserngit

A. Illoqarfinni asimilu aqqusinerngit pioreersut sananeqarumaartussallu eqqaanni aqquserngup
qeqqaniit 7,5 meterit iluanni aqqusinilerinermut (iluarsaassinermut, aputaajaanermut il.il.)
akornutaasinnaasunik sanaartortoqaranilu atortulersuisoqassanngilaq.

B. Illoqarfinni aqquserngit minnerusut nunaqarfinnilu aqquserngit eqqaanni aqquserngup qeqqaniit 5
meterit iluanni aqqusinilerinermut (iluarsaassinermut, aputaajaanermut il.il.) akornutaasinnaasunik
sanaartortoqaranilu atortulersuisoqassanngilaq. 

C. Kommunimut pilersaarummi aalajangersakkani sukumiinerusuni a. aamma b.-mi taaneqartuniit
ungasinnerusumi sanaartornermut killiliussanik tamatigut aalajangersaasoqarsinnaavoq.

 

2.      Biilit unittarfii

Nutaanik inissialiornermi, sullissiviliornermi (soorlu pisortat sullissiveqarfinni allanillu) aammalu
inuussutissarsiorfiliornermi naammattunik biilinut unittarfiliortoqartassaaq. Kommunimut pilersaarummi
sukumiisumik aalajangersakkatigut allanik aalajangersaasoqarsimatinnagu (illoqarfiup ilaanut pilersaarutini
allanilu) makku minnerpaamik piumasaqaataasarput.

A. Ilaqutariinnut illuliani arlalinni inissianut marlunnut unittarfik ataaseq, aammalu
B. Sullissiveqarfinni inuussutissarsiorfinnilu quleriilinnut 50 m2-mut unittarfik ataaseq
C. Allanut immikkut ittumik atorneqartussanut pisariaqartitsineq naliliivigineqartassaaq

Biilit unittarfii nunaminertamik atugassanngortitsinermi allassimasassapput.

 

3.      Nunaminertat atorneqanngitsut

Sumiiffiit ilaannut aalajangersakkani nunaminertatut atorneqanngitsutut aalajangerneqareersimasut saniatigut
nunaminertat siunertanut allanut atugassanngortinneqarsimanngitsut nunaminertatut atorneqanngitsutut
aqunneqassapput. Nunaminertat atorneqanngitsut atortulersuiffigineqassanngillat, toqqorsiviunatik
torersuutinneqassallutillu.

 

4.      Pinnguartarfiit

Arfinilinnit amerlanerusunik inissiartalinnik inissialiortoqartillugu meeqqanut pinnguartarfiliortoqartassaaq.

 

5.      Innarluutilinnit tikinneqarsinnaaneri

Aqquserngit, pisuinnaat aqqutaat, illutat atortoqarfiillu allat kikkunnilluunniit orninneqarsinnaasut
sananeqartillugit innarluutilinnit tikinneqarsinnaanissaat anguniarneqartassaaq. 

 

 

6.      Illut eqqissisitat

Illut atortoqarfiillu eqqissisitat (suussusii 1) Nunatta Katersugaasivia Toqqorsivialu akuersisimatinnagu
piiarneqassanngillat, allanngortiterneqassanatik allatulluunniit allanngortinneqassanatik. Illut eqqissisitat
allassimapput uani.  Fredede_og_bevaringsvaerdige_huse.pdf (93.4 KB)

 

 

7.      Illut eqqissittarisassat

Illut atortoqarfiillu eqqissisittarissat (suussusii 2) kommunalbestyrelsi akuersisimatinnagu piiarneqassanngillat,
allanngortiterneqassanatik silatimikkulluunniit allanngortinneqassanatik. Nunatta Katersugaasivia Toqqorsivialu
oqaaseqaateqartinneqartassapput. Ullut taakku eqqissisinneqarsinnaanerat siunertaralugu kommunalbestyrelsi
naliliisassaaq. Illut eqqissitittarissat allassimapput uani.  Fredede_og_bevaringsvaerdige_huse.pdf (93.4 KB)

 

 

8.      Illut eriagisassat

Illut atortoqarfiillu eriagisassat (suussusii 3) sapinngisamik allanngutsaaliorneqassapput allannguutissatullu
qinnuteqaatigineqartunut kommunalbestyrelsi piumasaqaateqarsinnaavoq illup eriagisariaqassutsi
pigiinnarniassammagu. Illut eriagisassat allassimapput uani.  Fredede_og_bevaringsvaerdige_huse.pdf
(93.4 KB)

 

9.      Illut peerneqariaannaat

Illu ima ajortissimatigiguni allanut navianartorsiortitsisinnaalluni, imalunniit qimanneqarsimaguni aammalu
nunaminertamik atugassanngortitsinermi siunertaasutut atorneqarunnaarsimaguni inatsisinut
naapertuuttunngortinneqassaaq (iluarsarneqarluni/atorneqalerluni imaluunniit ingutserneqarluni).

 

10.  Illoqarfinni nunaqarfinnilu pilersuiviit

Tamatumunnga periarfissaqarnera oqaatigineqarsimappat ajornanngippallu nutaamik sanaartorfiit
innaallagissamut, imermut kuuffinnullu kikkunnit tamanit atugassianut aqquserneqarnissaat
qularnaarneqassaaq.

Kuuffinnut kikkunnut tamanut atugassianut attavilernissaq ajornarpat imermik errortuutikumik
anartarfinneersunillu eqiterivissamik tankiliortoqarnissaa imaluunniit avatangiisit pillugit aalajangersakkat
qaqugukkulluunniit atuuttut aammalu errortuutikup anartarfiillu imaarneqartarneri pillugit malittarisassat
naapertorlugit erngup igitassap suliarineqarnissaannik Kommunalbestyrelsi piumasaqaateqarsinnaavoq.

Imeq nunap qaatigoortoq, aamma qalianeersoq, eqqakkanut kuuffinnut tamanit atugassianut
ingerlatinneqartassanngilaq, kisiannili eqqaamiorisat illuinut, aqqusinernut, pisuinnaat aqqutaannut aammalu
illuliorfiusimanngitsunut akornutaasussaajunnaarlugu ingerlaartinneqartassalluni.

Erngup, innaallagissap kuuffiillu aqqutaat, tv-kabelit assigisaallu ajornartinnagu nunap
iluatigoortinneqartassapput.

Pissutsit immikkut ittut pissutigalugit pisariaqalinngippat pilersuinermut aqqutit qarsullugit
sanaartortoqassanngilaq qajanaaqqusersuisoqassananiluunniit.

 

 

11.   Asimi pilersuinermut atortorissaarutit

Eqqagassat imerpalasuunngitsut asimi sanaartornermeersut piginnittumit ikuallanneqanngikkunik
aallarunneqassapput. Ikuallanneqarnerat illulianut pinngortitamulluunniit eqqaaniittumut
navianartorsiortitsissanngilaq imaluunniit allanut akornutaassanani.

Arnartarfinnut anartarfiit spandii/puusiat, imaanut kuineqartussat, assaanneqartussat, asiutinneqartussat
allatulluunniit allanut akornutaanngitsumik avatangiisinullu ajoqutaanngitsumik iginneqarsinnaasut
atorneqassapput.

Illut pioreersut kuiasakkanik anartarfillit eqqarsaatigalugit piginnittup imeq atornikoq allanut avatangiisinullu
ajoqutaanngitsumik igittassavaa.

Innaallagissiutinik atuineq sapinngisamik allanut ajoqutaannginnerpaamik pisassaaq. Asimi illuni atugassanik
nukissiorneq seqinermit nukiussutit pinngortitamiillu nukissiutit allat atorlugit pisassasoq
kaammattuutigineqarpoq.

 

12.  Containerit

Containerit ineqarfiusuni (A) aammalu qitiusoqarfinni (C) ataavartumik inissisimatinneqarnissaat
akuerineqanngilaq. Containerit qalliutaannut, qalipaataannut atorneqartarnerannut kiisalu
inissinneqarfigisaminni tulluarsarneqarnissaannut piumasaqaateqarsimatillugu immikkut ittunik
akuersissuteqartoqarsinnaavoq.

 

13.  Angallatinik inissiineq

Ukiuunerani angallatinik inissiinermut akuersissuteqartoqarsinnaavoq angallammik piginnittup illutaata eqqaanut
(piginneqatigiiffiuppat attartortittagaappalliuunniit piginneqatigiit / piginnittut akuersineratigut), suliffeqarfiup
angallataatillup attuumassuteqarfigisaata eqqaanut imaluunniit kommunip angallatinik inissiivissatut
immikkoortitaanut.

204-A1

Killiffik
Akuerisaq

Immikkoortortaq
Nunaannaq

Sumiiffik - illoqarfik / nunaqarfik
Qassimiut

Siunertaq
Ineqarnermut tunngasut

Atorneqarnissaa
Inissiat ataatsimullu atugassat

Pissutsit atuuttut
Inissiat, pilersuinermi atortorissaaruteqarfiit, atuarfik, oqaluffik, arsaattarfik, illu sullivik, nakorsiartarfik il.il.

Inissaq sinneruttoq
Tamanna 7 ha missaannik annertussuseqarpoq. 2016-mili inissiat 70-it missaannipput. Inissianut 10-it missaannut suli inissaqarpoq.

Sanaartorfik
Tamaani marlunnik quleriillit tikillugit portussusilinnik immikkoortunik affarleriinnillu illuliortoqarsinnaavoq. Sanaartukkat nutaat sananeqaatimikkut,
qaliaasa uinganerisigut, sammivimmikkut qalipaatimikkullu sanaartukkanut pioreersunut tulluarsarneqarsimapput.

Nunaminertat sanaartorfiunngitsut
Nunaminertat atorneqanngitsut ilioqqaavittut atorneqassanngillat pissusitoqqamittullu itsiinnarneqassallutik.

Immikkut aalajangersaaffigisat
Qulimiguullit mittarfeeraannut mikkiartorfiit qangattarfiillu asseqqusaanngitsut.

Sanaartukkanik pioreersunik avatangiisiannillu allanngutsaaliuineq

B81 (ujaraannaq) eqqissisitassaavoq kiisalu B76, B84, B-11½, B112 aammalu B480 eriagisassaallutik.

204-B1

Killiffik
Akuerisaq

Immikkoortortaq
Nunaannaq

Sumiiffik - illoqarfik / nunaqarfik
Qassimiut

Siunertaq
Inuutissarsiuteqarfiit umiarsualiveqarfillu

Atorneqarnissaa
Inuussutissarsiorfik, aamma umiarsualiveqarfik, aalisakkanik tunisassiorfik kiisalu niuertarfik. Tamaani inissialiortoqassanngilaq.

Pissutsit atuuttut
Tamaaniipput talittarfiit, ulluinnarsiutinik niuertarfik aalisakkerivillu.

Inissaq sinneruttoq
Illoqarfiup ilaa tamanna 1,2 ha missaannik annertussuseqarpoq. Sanaartukkani init quleriit natermikkut annertussusiat tamarmiusoq tamatuma
nunataata annertussusiata 20%-ianit annerussanngilaq.

Sanaartorfik
Umiarsualiveqarfimmi sanaartorneqartut tamaani illorsualiat angissutsimikkut pissusiinut naleqqussarneqassapput. 
Sanaartukkat nutaat tamaani pioreersunut sananeqaatimikkut qaliaasalu uinganerisigut naleqqussarsimassapput.

Nunaminertat sanaartorfiunngitsut
Nunaminertat atorneqanngitsut pissusitoqqamittut itsiinnarneqassapput.

Sanaartukkanik pioreersunik avatangiisiannillu allanngutsaaliuineq
B76 Pilersuisooq er bevaringsværdig kategori 3

204-E1

Killiffik
Akuerisaq

Immikkoortortaq
Nunaannaq

Sumiiffik - illoqarfik / nunaqarfik
Qassimiut

Siunertaq
Teknikkikkut atortorissaaruteqarfik

Atorneqarnissaa
Eqqaavimmut atortut, soorlu nunami eqqaavik ikuallaavillu

Pissutsit atuuttut
Tamaani nunami eqqaaveqarpoq ikuallaaveqarlunilu.

Inissaq sinneruttoq
0,2 ha.

Sanaartorfik
Eqqagassalerinermut tunngasut kisimik pilersinneqarsinnaapput.

Nunaminertat sanaartorfiunngitsut
Eqqagassalerinermut atortut akornini nunaannaq pissutsimisut itsiinnarneqassaaq.

Immikkut aalajangersaaffigisat
Qulimiguulinnut mittarfimmi asserneqaqqusaanngitsut.

204-E2

Killiffik
Akuerisaq

Immikkoortortaq
Nunaannaq

Sumiiffik - illoqarfik / nunaqarfik
Qassimiut

Siunertaq
Teknikkikkut atortorissaaruteqarfik

Atorneqarnissaa
Helistop

Pissutsit atuuttut
Helistop

Inissaq sinneruttoq
0,4 ha.

Immikkut aalajangersaaffigisat
Ind- og udflyvningsprofiler.

